
SiddhAntaratnAkara Strotram or Shridhara Sandeshah

సిద్ధాన్తరత్నాకరస్త్రోత్రమ్     అథవా శ్రీధరసన్దేశః 

మోక్షానన్దనిధిం  సుశాన్తినిలయం భ్రాన్తిచ్ఛిదం   జ్ఞానదం
సంసారార్ణవతారకం  మునిసుతం వేదాన్తవేద్యం విభుమ్ ।

భూమాఖ్యేయమనన్తవీర్యమతులం మోక్షార్థినాం  జీవనం
వన్దే శ్రీధరసద్గురుం   భవహరం సిద్ధాన్తరత్నాకరమ్   ॥ ౧॥

ధర్మోద్ధారధురీణమద్భుతమహో  ధర్మధ్వజం ధ్యానినం
ధ్యానేనోద్గతశుద్ధబుద్ధిమభయం    ధర్మిష్ఠగేయం  సదా ।

వేదాన్తామ్బుధిమన్దరోద్భవసుధావాఙ్మాధురీధారిణం
వన్దే శ్రీధరసద్గురుం   భవహరం సిద్ధాన్తరత్నాకరమ్   ॥౨॥

సద్బోధామృతవర్షిణం  సుఖఘనం కామేభ-పఞ్చాననం
అజ్ఞానాన్ధతమోవిదారణపటుశ్రేష్ఠప్రభాభాస్కరమ్      ।

మాయారణ్యవినాశనోద్యతమహాప్రజ్వాలదావానలం
వన్దే శ్రీధరసద్గురుం   భవహరం సిద్ధాన్తరత్నాకరమ్   ॥ ౩॥

సద్భక్తాన్తరమోహసర్పగరుడం  త్రైతాప -చన్ద్రోదయం
సంసారామ్బుధికుమ్భజం శుభతమం భక్తేష్టకల్పద్రుమమ్   ।

ప్రారబ్ధోద్యత  -మోహవిఘ్నఘనభిద్వాయుం ప్రచణ్డం   పరం
వన్దే శ్రీధరసద్గురుం   భవహరం సిద్ధాన్తరత్నాకరమ్   ॥ ౪॥

స్వాజ్ఞానస్థితవిశ్వమేవమఖిలం   జీవేశబన్ధార్దితం 
మత్వా దుఃఖమతీవ సంసరణతః సోఽధ్వశ్రమార్తం  యతః ।

విశ్వస్యోద్ధరణార్థమేవ   హి ముదా తద్బ్రహ్మరూపాదికం
వన్దే శ్రీధరసద్గురుం   భవహరం సిద్ధాన్తరత్నాకరమ్   ॥ ౫॥

జ్ఞానవైరాగ్యమైశ్వర్యం    భక్తిం  ముక్తిం సువిద్యతామ్ ।
అస్య స్తోత్రస్య  పాఠేన సదాభీష్టమవాప్నుయాత్  ॥
ఇతి శ్రీధరసన్దేశః   అథవా సిద్ధాన్తరత్నాకరస్త్రోత్రం     సమ్పూర్ణమ్  ।

